
НИЙСЛЭЛИЙН БИЕИЙН ТАМИР, СПОРТЫН ГАЗАР 
 

2021-2023 ОНУУДАД ХИЙЖ ХЭРЭГЖҮҮЛСЭН ТОМООХОН  
АЖЛЫН ТАЙЛАН  

 
2023 оны 10 дугаар сарын 10                                                                                  Улаанбаатар хот 
 

Нийслэлийн Засаг даргын хэрэгжүүлэгч агентлаг – Биеийн тамир, спортын газар нь 
“Алсын хараа -2050”, “Монгол Улсын Засгийн газрын 2021-2025 таван жилийн үндсэн чиглэл”, 
“Монгол Улсын Засгийн газрын 2020-2024 оны үйл ажиллагааны хөтөлбөр”, “Нийслэлийг 2021-
2025 онд хөгжүүлэх таван жилийн үндсэн чиглэл”, “Нийслэлийн Засаг дарга бөгөөд 
Улаанбаатар хотын захирагчийн 2020-2024 оны үйл ажиллагааны хөтөлбөр”, “Нийслэлийн 
Биеийн тамир, спортын газрын 2020-2024 оны стратеги төлөвлөгөө”, Улс, нийслэлийн тухайн 
жилийн хөгжлийн төлөвлөгөөнд биеийн тамир, спортын чиглэлээр туссан ажил, үйлчилгээг 
байгууллагын гүйцэтгэлийн төлөвлөгөөнд тусган хэрэгжүүлж байна.   
 

НЭГ. ХӨРӨНГӨ, ОРУУЛАЛТЫН ЧИГЛЭЛЭЭР: 
 

2022 онд нийслэлийн нутаг дэвсгэр дээр үйл ажиллагаа явуулж байгаа биеийн тамир, 
спортын барилга байгууламжийн хүртээмжийг нийслэлийн хүн амд харьцуулан тодорхойлж 
нийслэлийн хэмжээнд 1000 хүн тутамд 62м2 спортын барилга байгууламж оногдож байгаа нь 
байвал зохих хэмжээнээсээ 28м2-аар бага байгааг тогтоосон бөгөөд 2023 онд 1000 хүн тутамд 
63м2, 2024 онд 64 м2-аар нэмэгдүүлэхээр төлөвлөөд байна. 

-Олон улсын жишигт нийцсэн 30.000-40.000 хүний суудалтай шинэ цэнгэлдэх хүрээлэн 
шинээр барих;  

-Нийслэлд болон Сүхбаатар, Баянзүрх, Налайх, Багахангай дүүрэгт баригдаж байгаа 
спорт цогцолборыг үе шаттайгаар ашиглалтад оруулах;  

-Дүүрэг, хороод, дэд төвүүдэд биеийн тамир, спортын барилга байгууламж, төрөлжсөн 
задгай талбайг төлөвлөх, барих ажлыг үргэлжлүүлэх; 

-Нийслэлд болон дүүргүүдэд баригдаж ашиглалтад орсон спорт цогцолборуудыг 
шаардагдах спортын тоног, төхөөрөмж, хэрэглэл материалаар хангах ажлуудыг хийхээр 
төлөвлөж байна. 

 

 

 
БАЯНГОЛ ДҮҮРГИЙН СПОРТ ЦОГЦОЛБОР  

 
Баянгол дүүргийн 15 дугаар хороонд Улсын төсвийн хөрөнгө оруулалтаар 500 хүний 

суудалтай спорт цогцолборыг 2022 онд ашиглалтад оруулсан. Тус цогцолбор нь том, жижиг 
заал, 25 метрийн 4 замтай усан бассейнтай.  

Спортын барилга байгууламжийн хүртээмж /1000 хүнд 
ноогдох шалны талбай, мкв/

Талбайн хэмжээ



Подвалын давхарт: 20 машины зогсоолтой, 4 агуулахын өрөө, узель техникийн өрөө, 
бассейн техникийн өрөө, цахилгааны өрөө, салхивчны техникийн 2 өрөө; 

1 дүгээр давхар: 700 хүний спорт заал, усан бассейн, саун, эрэгтэй эмэгтэй хувцас солих 
өрөө, нийтийн ариун цэврийн өрөө, эмчийн өрөө, багш дасгалжуулагчдын өрөө; 

2 дугаар давхар: Түргэн хоолны газар, гал тогоо, эрэгтэй эмэгтэй ариун цэврийн өрөө, 
багш дасгалжуулагчдын өрөөнүүд; 

3 дугаар давхар: Жижиг спорт заал, VIP өрөө, оффисийн өрөөнүүд; 
4 дүгээр давхар: Оффисийн өрөөнүүд, жижиг заалны багш дасгалжуулагчдын өрөөтэй.  
 

      
 

 
ЧИНГЭЛТЭЙ ДҮҮРГИЙН СПОРТ ЦОГЦОЛБОР 

 
Чингэлтэй дүүргийн 10 дугаар хороонд байрлах 1000 хүний суудалтай спорт 

цогцолборын мөсөн гулгуурын талбай 2022 оны 10 дугаар сарын 27-нд ашиглалтад орсон. Тус 
талбай нь 55 х 25 хэмжээтэй 4 улирал ажиллах, талбай дээрээ нэг удаадаа 100-120 тамирчин 
хүлээн авах хүчин чадалтай олон улсын стандартад нийцсэн мөсөн гулгуурын талбай юм.   
  

  
 

 
3Х3 САГСАН БӨМБӨГИЙН ТАЛБАЙ  

 
Нийслэлийн Засаг даргын шийдвэрээр хүүхэд, залуучуудыг багийн спортоор дамжуулан 

хөгжүүлэх зорилгоор 2022 онд 34, 2023 онд 40 байршилд стандарт шаардлагад нийцсэн 3х3 



сагсан бөмбөгийн талбайг тохижуулахаар ажиллаж байна. Энэ хүрээнд Нийслэлийн Хот 
тохижилтийн газартай хамтран 3х3 сагсан бөмбөгийн талбай байгуулах газар, сургуулийг 
сонгох ажилд хамтран ажиллаж 2023 оны эхний хагас жилд 2022 онд төлөвлөсөн 34 байршилд 
талбай шинээр байгуулагдаж, 2023 онд байгуулах талбайг сонгох ажил үргэлжилж байна. 

  

  
 

   
 

 
Налайх дүүргийн Спорт цогцолбор 

 
Налайх дүүргийн спорт цогцолборын барилга 2023 оны 08 дугаар сарын байдлаар 

барилгын ажлын гүйцэтгэл 95 хувьтай буюу 2023 оны төсөвт 1,528.0 сая төгрөг суугдсан, 
1,300.0 сая төгрөгийн гүйцэтгэлтэй байна.  



 

 
Спорт цогцолбор нь 700 хүний суудалтай, гадна талбайн нийт хэмжээ нь 5000м2 бөгөөд 

80-90 автомашины ил зогсоол; 1 дүгээр давхарт Зоогийн газар, 350 хүний суудалтай усан 
бассейн, 350 хүний суудалтай спорт тоглоомын заал; 2 дугаар давхарт боксын заал, чөлөөт 
бөхийн заал, оффис өрөөнүүд, ОО-н өрөө; 3 дугаар давхарт уулзалтын өрөө, 
дасгалжуулагчийн өрөө, сургалтын танхимтай бол подвалд 77 автомашины дулаан зогсоол, 
хувцас солих өрөө, техникийн өрөөтэй байхаар зураг төсөл батлагдсан.  

 
Барилга угсралтын ажил бүрэн хийгдсэн буюу газар шороо, суурь, төмөр бетон арагт 

бүтээц, хана, хамар ханын ажил, дээвэр, гадна, дотор засал, хаалга, цонх, халаалт, агаар 
сэлгэлт, гадна цахилгаан шугам сүлжээний ажлууд болон дулаанд холбогдох ажлууд бүрэн 
дууссан. 2023 оны 08 дугаар сарын 02-ны байдлаар 2, 3 дугаар давхрын дотор засал хийгдэж 
байгаа бөгөөд паркетан шал шахах ажил эхэлсэн. 

 
Багахангай дүүргийн Спорт цогцолбор 

 
Нийслэлийн Багахангай дүүргийн 2 дугаар хороонд баригдаж буй спорт цогцолборын 

гүйцэтгэгчээр “Алтан шар говь” ХХК шалгарч нийт 2,412.9 сая төгрөгийн төсөвт өртгөөр 
барихаар 2022 оноос ажлыг эхлүүлж 2023 оны 08 дугаар сарын 02-ны байдлаар 60 хувийн 
гүйцэтгэлтэй үргэлжилж байна. 2023 оны төсөвт 815.6 сая төгрөг суугдсан бөгөөд 294.0 сая 
төгрөгийн гүйцэтгэлтэй байна. 

 
Хоёр давхар бүхий спорт цогцолборын газар шорооны ажил, суурийн ажил бүрэн 

хийгдэж, карказ 100 хувь босож дотор өрлөгийн ажил эхэлсэн үргэлжилж байна.    
 

  



Баянзүрх дүүргийн Спорт цогцолбор 
 

Баянзүрх дүүргийн 11 дүгээр хороонд 
баригдаж буй спорт цогцолборын 
гүйцэтгэгчээр “Атимос трейд” ХХК шалгарч 
11.014,8 сая төгрөгийн төсөвт өртгөөр 
барихаар 2014 оноос эхлүүлж 2023 оны 08 
дугаар сарын байдлаар 80 хувийн 
гүйцэтгэлтэй үргэлжилж байна. 2023 оны 
төсөвт 1,528.0 сая төгрөг суугдсан бөгөөд 
1,300.0 сая төгрөгийн гүйцэтгэлтэй байна.  

 
2023 оны төсөвт 1,168.0 сая төгрөг 

суугдсан бөгөөд 154.0 сая төгрөгийн 
гүйцэтгэлтэй байна. 

 
Тус спорт цогцолбор нь 1000 хүний 

суудалтай, 700 хүний суудалтай усан бассейнтай (4 замтай), гадна талдаа 50-70 автомашины 
ил зогсоолтой; суурийн давхартаа 70 автомашины дулаан зогсоолтой; 1 давхарт спорт заал, 
зоогийн газар, бассейн, оффис өрөө-2; 2 дугаар давхарт 4 өрөө, боксын заал, кофе шоп, 
оффис өрөө-2; 3 дугаар давхарт чөлөөт, жүдо бөхийн заал, 2 өрөө, оффисс өрөө-2; 4 дүгээр 
давхарт хурлын танхим болон 2 өрөөтэй байхаар зураг төсөл батлагдсан.  

 
Одоогоор цогцолборын гадна тохижилтын ажлууд хийгдэж, бассейны тоног 

төхөөрөмжийн захиалга хийгдсэн, агааржуулалт, галын систем, лифтний тоног төхөөрөмжийн 
суурилуулалтын ажил хийгдэж байгаа бол уурын зуух, дэд өртөө, үерийн далан, агаар сэлгэлт, 
гадны холбооны тулгамдсан ажлуудын талаар зураг төсөв зохиогч, гүйцэтгэгч, Нийслэлийн 
хөрөнгө оруулалтын газар, Боловсролын газрын албаны хүмүүс уулзалт зохион байгуулж зураг 
төсвийн өөрчлөлтийг гүйцэтгүүлэхээр талууд тохироод байна.  

 
Баянхошуу дэд төвийн барилгын ажил 

 
Баянхошуу дэд төв буюу 
Сонгинохайрхан дүүргийн 40 дүгээр 
хороонд баригдах 650 хүний суудалтай 
спорт цогцолборын барилгын 
гүйцэтгэгч “Стандарт холдинг” ХХК, “Би 
энд Би” контракшн ХХК болон “Таны 
зам” ХХК-иуд 2023 онд барилгын 
ажлаа үргэлжлүүлэх бэлтгэл ажлын 
хүрээнд ариутгах татуургын шугамын 
чиг зурвасын тэнхлэг татах ажлыг хийж 
байна.  
Шархад дэд төв буюу Баянзүрх 
дүүргийн 24 дүгээр хороонд баригдах 
400 хүний суудалтай спорт 
цогцолборын газрын асуудал 
шийдэгдэж, зураг төсөл, төсөв бүрэн 
хийгдсэн боловч хөрөнгийн асуудал 
шийдэгдээгүйн улмаас Улаанбаатар 
хотын гэр хорооллыг хөгжүүлэх, 
хөрөнгө оруулалтыг дэмжих хөтөлбөр 

төслийн ажлын тоо хэмжээнээс хасагдсан байна. 
 



ХОЁР.БИЕИЙН ТАМИРЫН АРГА ХЭМЖЭЭ 
 

Нийслэлийн Биеийн тамир, спортын газраас 2021 онд 16 арга хэмжээ, 9 сургалт 
явуулахаар төлөвлөсөн ч коронавируст халдвар /ковид-19/-ын цар тахлаас шалтгаалан 
"Нийслэлийн иргэдийн спортын наадам", "Нийслэлийн нутгийн захиргааны байгууллагуудын 
спортын наадам", "Цахим гимнастрада", "Эрүүл мэндийн цахим гүйлт", "Дасгал хөдөлгөөн 
хийцгээе  сарын аян", "Дэлхийн цахим гүйлт" зэрэг томоохон 6 арга хэмжээ зохион байгуулж 
32.447 иргэнийг хамруулсан бол иргэдийн бие бялдрыг чийрэгжүүлэх хөдөлгөөний дутагдлаас 
сэргийлэх зорилгоор 13 цахим сургалтыг 159 удаагийн давтамжтайгаар “Нийслэлийн 
спортын хороо”-ны пэйж хуудас болон Дүүргүүдийн биеийн тамир, спортын хороодын 
facebook групп, пэйж хуудаснуудад байршуулан 57.002 иргэнд хүрсэн нь нийслэлийн хүн амын 
5.6 хувьд хүрч ажилласан бол 2022 онд коронавируст халдвар (ковид-19)-ын цар тахлын дараа 
иргэдийн бие бялдрыг чийрэгжүүлэх, хөдөлгөөний хомсдолоос сэргийлэх эрэлт хэрэгцээнд 
тулгуурлан нийтийг хамарсан 19 арга хэмжээ (“Илүүдэл жингүй – Эртэч монгол” аян, 
“Алхацгаая - Гүйцгээе” хөдөлгөөн, “Цэцэрлэгийн хүүхдүүдийн уран хөдөлгөөнт гимнастик” 
“Гимнастрада” уралдаант үзлэг, “Улаанбаатар марафон” олон улсын гүйлт, Нийслэлийн 
нутгийн захиргааны байгууллагуудын спортын наадам, иргэдийн спортын наадам гэх мэт)-г 
зохион байгуулж 9563 байгууллагын 441,308 иргэнийг хамруулж нийтийн биеийн тамирын арга 
хэмжээний тоог нэмэгдүүлж, өргөн хүрээнд зохион байгуулснаар иргэдийн оролцоо нэмэгдэж, 
бие бялдрын түвшин тогтоох сорилд хамрагдсан иргэдийн 80 хувь нь “А”, “В”, “С” үнэлгээ авсан 
байна. 

 
2023 оны эхний 9-н сарын байдлаар нийтийг хамарсан биеийн тамирын 12 (“Цасны 

баяр”, өвлийн биеийн тамир, спортын арга хэмжээ, сургуулийн өмнөх болон ЕБС-ийн багш, 
арга зүйчдэд зориулсан багц сургалт, цэцэрлэгийн хүүхдийн уран хөдөлгөөнт гимнастик, ЕБС-
ийн сурагчдын уран хөдөлгөөнт гимнастик, “ОУ-н хүүхдийн эрхийг хамгаалах өдрийн биеийн 
тамирын өдөрлөг”, “Улаанбаатар марафон-2023” олон улсын гүйлт, “Алхацгаая гүйцгээе” 
хөдөлгөөн, “Иргэдийн спортын наадам”-ын явган алхалт, “Нутгийн захиргааны 
байгууллагуудын ажилтан, албан хаагчдын спортын наадам”-ын явган алхалт, “Хүн амын бие 
бялдрын хөгжил чийрэгжилтийн түвшин тогтоох сорил”) арга хэмжээг зохион байгуулж 2209 
байгууллагын 201,129 иргэнийг хамруулсан бол нийслэл, дүүргийн хэмжээнд 210 арга хэмжээг 
зохион байгуулж 6694 байгууллагын 476,983 иргэнийг хамруулсан. 

 

  
 

2.1.ӨВЛИЙН БИЕИЙН ТАМИР, СПОРТЫН АРГА ХЭМЖЭЭ 
 

Өвлийн улиралд зохион байгуулагдах арга хэмжээ, ажил үйлчилгээ, уралдаан тэмцээнд 
377,903 иргэд, тамирчдыг хамруулсан. Үүнд: 

 

2021 2022 2023

190 186 173

131,116
161,054 150,228

Спортын уралдаан тэмцээн
болон тамирчдын тоо

Уралдаан тэмцээн
Тамирчдын тоо

2021 2022 2023.9сар

340 340 210

555,899

1,170,073

476,983

Нийтийн биеийн тамирын арга 
хэмжээ болон хамрагдсан 

иргэдийн тоо

Арга хэмжээ Иргэдийн тоо



Орон сууц, гэр хорооллын 9 байршилд мөсөн гулгуурын талбай байгуулагдан 87.000 
иргэнд; Багануур, Баянзүрх, Сүхбаатар дүүргийн 4 байршил (“Мишээл экспо”, “Хандгайт-
Янзага”, “Скай резорт”, “Галуут тур”)-д цанын бааз байгуулагдан 107.680 иргэнд үйлчилгээ 
үзүүлж ажилласан бол өвлийн спортын 5 төрөл (уулын цана, снөүбоард, гүйлтийн тэшүүр, 
хоккей, цана)-д 774 тамирчин бэлтгэл сургуулилтад хамрагдсан.  

 
Нийтийг хамарсан “Цасны баяр” өдөрлөг, арга хэмжээг нийслэл, 9 дүүрэгт 15 удаа 

зохион байгуулж 13.000 гаруй иргэнийг хамруулсан бол Нийслэлийн Засаг даргын нэрэмжит 
өвлийн спортын уралдаан, тэмцээнийг 7 төрөл (мөсөн сурын харваа, тэшүүр, гүйлтийн цана, 
снөүбоард, мөсөн авиралт, мөсний шагайн харваа, хоккей)-өөр зохион байгуулж 68 багийн 699 
тамирчдыг хамруулсан.  

 

    
 

Дөрвөн улиралд үйлчилгээ үзүүлдэг Steppe Arena, Хүннү молл, Чингэлтэй дүүргийн 
Спорт цогцолборуудын мөсөн гулгуурын талбайд 168,750 иргэн үйлчлүүлсэн байна. 

 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 

 



2.2.НИЙСЛЭЛИЙН ЗАСАГ ДАРГЫН ИВЭЭЛ ДОР 
ЗОХИОН БАЙГУУЛАХ ИРГЭДЭД ЗОРИУЛСАН 

“АЛХАЦГААЯ ГҮЙЦГЭЭЕ” ХӨДӨЛГӨӨН 
 

Хөнгөн атлетикийн суурьтай дасгал 
хөдөлгөөнөөр иргэдэд биеийн тамир, 
спортын үйлчилгээг хүргэх зорилгоор 
“Алхацгаая гүйцгээе” хөдөлгөөнийг 
нийслэлийн хэмжээнд 2022, 2023 онд 
сар бүрийн 2, 4 дэх долоо хоногийн 
Бямба гаригт иргэд нийтийн алхалт, 
биеийн тамирын дасгал 
хөдөлгөөнөөр хичээллүүлэх ажлыг 
зохион байгуулж байна. 

 
2022 онд тус аяны хүрээнд 119 

удаагийн арга хэмжээг иргэдийн дунд 
зохион байгуулж нийт 480 
байгууллагын 62,901 иргэнийг 
хамруулсан бол 2023 оны 08 сарын 
байдлаар 22 арга хэмжээг зохион 

байгуулж 06 дугаар сарын байдлаар нийт давхардсан тоогоор 999 байгууллагын 38,945 
иргэнийг хамрагдаад байна. 

 
2.3.УЛААНБААТАР ХОТЫН АВАРГА ШАЛГАРУУЛАХ 

ЦЭЦЭРЛЭГИЙН ХҮҮХДИЙН УРАН ХӨДӨЛГӨӨНТ 
ГИМНАСТИКИЙН ТЭМЦЭЭН 

 
Нийслэлийн Засаг дарга бөгөөд Улаанбаатар хотын Захирагчийн 2020-2024 оны үйл 

ажиллагааны хөтөлбөрийг хэрэгжүүлэх, сургуулийн өмнөх насны хүүхдийн бие бялдрыг 
гимнастикийн дасгал хөдөлгөөнөөр хөгжүүлэх, тэднийг биеийн тамир, спортын үйл 
ажиллагаанд татан оролцуулах зорилгоор цэцэрлэгийн хүүхдүүдийн Уран хөдөлгөөнт 
гимнастикийн аварга шалгаруулах тэмцээнийг 46, 47, 48 дахь удаагийн тэмцээнийг зохион 
байгуулж Нийслэлийн 9 дүүргийн 80-88 цэцэрлэгийн 2500-3000 хүүхэд оролцоод байна. 

 

    
    

 
2.4.ЕРӨНХИЙ БОЛОВСРОЛЫН СУРГУУЛИЙН СУРАГЧДЫН  

УРАН ХӨДӨЛГӨӨНТ ГИМНАСТИКИЙН ТЭМЦЭЭН 
 



Нийслэлийн Ерөнхий боловсролын сургуулийн сурагчдын бие бялдрыг гимнастикийн 
дасгал хөдөлгөөнөөр хөгжүүлэх, тэднийг биеийн тамир, спортын үйл ажиллагаанд татан 
оролцуулах зорилгоор Монголын спорт сонирхогчдын хөгжөөн дэмжигчдийн холбоотой 
хамтран Ерөнхий боловсролын сургуулийн сурагчдын уран хөдөлгөөнт гимнастикийн 
тэмцээний 44, 45 дахь удаагийн тэмцээнийг зохион байгуулж жил бүр 9 дүүргийн 35 сургуулийн 
1500 сурагч оролцож байна. 

 
 

 
2.5.”УЛААНБААТАР МАРАФОН” ОЛОН УЛСЫН ГҮЙЛТ 

 
Монгол улсад гүйлтийн спортыг хөгжүүлэх, гүйлтээр хичээллэгч, сонирхогч иргэдийн 

тоог нэмэгдүүлэх, өсвөр, залуу үеийнхэнд өөрийн дотоод нөөц боломжийг нээж, зорилгодоо 
хүрэх тэсвэр хатуужил, бие бялдрын болон оюун санааны өв тэгш хүмүүжлийг төлөвшүүлэх, 
иргэдийг өдөр тутмын биеийн тамираар хичээллэх идэвх санаачилгыг дэмжих зорилгоор 
“Улаанбаатар марафон-2023” олон улсын гүйлтийн 7, 8 дахь удаагийн гүйлтийг зохион 
байгууллаа. 

 

     
 
“Улаанбаатар марафон-2023” олон улсын гүйлтийг 42,195 км 18-аас дээш нас, ХБИ, 

21,095 км-ийн зайг 18-34, 35-54, 55-аас дээш нас, ХБИ, 5 км-ийн зайг 12-17 нас, 18-аас дээш 
насны эрүүл мэндийн гүйлт, 1,500 км (хараагүй, тэргэнцэртэй ХБИ, гэр бүл) 400м, 800м-ийн 
зайг тусгай олимпын тамирчид гэсэн ангиллаар тус тус зохион байгуулж нийт 25890 иргэн 
цахимаар, 4110 иргэн биеэр ирж бүртгүүлэн нийт 30000 иргэн оролцлоо.  

 



ГУРАВ.СПОРТЫН УРАЛДААН ТЭМЦЭЭН 
 

3.1.НИЙСЛЭЛИЙН ЗАСАГ ДАРГЫН НЭРЭМЖИТ ЕБС-ИЙН СУРАГЧДЫН 
“УЛААНБААТАР ЛИГ” САГСАН БӨМБӨГИЙН ТЭМЦЭЭН 

 
Багийн спортоор дамжуулан өсвөрийн хүүхэд, багачуудын бие бялдрыг хөгжүүлэх, 

хүмүүжил олгох, хамтач үзэл санааг төлөвшүүлэх зорилгоор 2021-2022, 2022-2023 оны 
хичээлийн жилийн ерөнхий боловсролын сургуулиудын сурагчдын дундах “Улаанбаатар лиг” 
сагсан бөмбөгийн тэмцээнийг 3 (бага, дунд, ахлах) насны ангиллаар, 4 үе шаттай зохион 
байгуулж 121 сургуулийн  охид, хөвгүүдийн 6413 багийн 85000 гаруй сурагч оролцсон. 

 

 
 

3.2.МОНГОЛ УЛСЫН ЕРӨНХИЙЛӨГЧИЙН ИВЭЭЛ ДОР, НИЙСЛЭЛИЙН  
ЗАСАГ ДАРГЫН НЭРЭМЖИТ “НИЙТИЙН ХӨЛБӨМБӨГ”-ИЙН ФЕСТИВАЛЬ 

 
 Нийтийн хөлбөмбөгийг нийслэлд хөгжүүлэх хөтөлбөрийн хүрээнд “Нийтийн хөлбөмбөг”-
ийн фестивалийг Монголын Хөлбөмбөгийн холбоотой хамтран 2022 оны 5 дугаар сарын 08-
18-ны өдрүүдэд Сүхбаатарын талбай болон нийслэлийн нутаг дэвсгэрт ашиглагдаж байгаа 
хиймэл зүлэг бүхий хөл бөмбөгийн талбайд 10 өдрийн турш зохион байгуулсан. Фестивалийн 
хүрээнд: 

 
1.Сүхбаатарын талбайд 90х45м хэмжээтэй хөлбөмбөгийн хиймэл зүлгэн зөөврийн 

талбай байгуулж “Нийтийн хөл бөмбөг”-ийн фестивалийн нээлтийн ажиллагааг хийж, иргэдэд 
нээлттэй үйлчилсэн. 

 
2.Улаанбаатар хотын аварга шалгаруулах “UB CUP” хөлбөмбөгийн тэмцээнийг зохион 

байгуулж 200 гаруй тамирчид хамрагдсан.  
 
3.Хөлбөмбөгийн дэлхийн од тамирчныг урьж оролцуулан уулзалт, сургалт, үзүүлэх 

тоглолт зохион байгуулсан. 
 
4.Япон, Монгол Улсын ахмадын хөлбөмбөгийн багийн нөхөрсөг тоглолт хийсэн. 
 
5.Ерөнхий боловсролын сургуулийн багш нарт хөлбөмбөгийн сургалт зохион 

байгуулсан. 
 
6.Нийслэлийн нутаг дэвсгэрт ашиглагдаж байгаа хиймэл зүлэг бүхий хөл бөмбөгийн 55 

талбайд фестиваль зохион байгуулах хугацаанд хөлбөмбөг тоглох иргэдэд үнэ төлбөргүй 
үйлчилж ажилласан.  
 



   
 

3.3.НИЙСЛЭЛИЙН ИРГЭДИЙН СПОРТЫН НААДАМ 
 

Нийслэлийн иргэдийн спортын наадмыг “Биеийн тамир, спортыг айл өрх, иргэн бүрт” 
зорилтын хүрээнд “Өдөр тутмын биеийн тамир – Өнөөгийн нийслэлчүүдийн өнгө төрх” уриан 
дор, багийн бүрэлдэхүүнд тухайн хорооны 31-ээс дээш насны иргэдийг хамруулан наадмын 
нэг төрөлд нэг иргэн орох, шалгарсан баг тамирчид үндсэн бүрэлдэхүүнээрээ шат шатны 
тэмцээнд оролцох байдлаар иргэдийн бие бядрыг чийрэгжүүлэх, хөдөлгөөний хомсдолоос 
сэргийлэх, хүн амыг биеийн тамир, спортын уралдаан тэмцээнд өргөнөөр хамруулах, иргэдийн 
идэвх санаачилагыг өрнүүлэх, хөршийн холбоог сайжруулах зорилгоор арав дахь жилдээ 
амжилттай зохион байгуулдаг.  

 
Нийслэлийн иргэдийн спортын наадмыг 8 төрөл (ширээний шагайн наадгай, хийн дасгал, 

аялал, олс таталт, волейбол, сагсан бөмбөг, аэробик, софт волейбол)-өөр 2 үе шаттай зохион 
байгуулан 171 хорооны 5978 иргэн хамрагдсан бол шигшээ тэмцээнд 38 хорооны 730 иргэн 
оролцсон.  

 

 
 



  
 

 
3.4.“ЭРҮҮЛ МЭНДИЙН ЦАХИМ ГҮЙЛТ 2021” 

 
Засгийн газрын тохируулагч агентлаг - Биеийн тамир, спортын Улсын хороотой 

хамтран дархлааг  дэмжих “Эрүүл мэндийн цахим гүйлт 2021” биеийн тамирын арга хэмжээг 
нийслэлийн иргэдийн дунд 14 хоногийн турш цахимаар зохион байгуулж нийт 6469 иргэн 
оролцож 125.755 км зам туулсан. 

